
Innleiing 

 
Våren 2019 fekk eg i oppdrag av Tine Eikehaug, Statens vegvesen, å registrere og kartleggje 
Kongevegen gjennom Nærøydalen. Det er tidlegare lite eller ingen registrering av denne. 
Store deler av Kongevegen er vekke, av fleire grunnar. Mykje av den låg der E16 går i dag, 
noko er fjerna i samband med dyrking og noko ombygd til lokalvegar/ landbruksvegar. Deler 
av Kongevegen er og råka av stein- og jordskred, t.d. noko av strekning A.  

Som hjelpemiddel har eg nytta Johan Heinrich Reichborn sitt kart frå 1819.  

Lokal informant har vore Gunnar Jordalen. Han er fødd og oppvaksen i Nærøydalen. Han eig 
og driv  Stalheimsøy gard. Utan han som kjentmann hadde det vore ei vanskeleg oppgåve å 
finna det som er att av Kongevegen.  

Registreringa vart utført i juni og juli 2019. Strekningane er registrert med foto og notatar. 
Nokre av oversiktsbilda er frå november 2019. Strekningane er og teikna inn på kart. Merk at 
karta har ulik målestokk. Alle strekningar er teikna inn på eitt kart (oversiktskart), og i tillegg 
ligg det eitt kart for kvar strekning.  
 
Eg har registrert 5 strekningar med køyreveg: Strekning A-E. Desse ligg i Aurland kommune, 
men ein liten del av strekning A ligg i Voss kommune, sjå kart Strekning A. I tillegg har eg 
registrert deler av den første kløvvegen i Stalheimskleiva: Strekning F. Denne ligg i Voss 
kommune. 
 
Tilstand og autentisitet: Sjå tekst under kvar strekning.   
 
 
4.desember 2019. Kåre Olav Aldal  

Strekning A. Holmen. 

Sjå kart: Holmen 

Sett frå E-16, ved rasteplass Holmen. Skredløp t.h.   Sett frå E16, rasteplass i framgrunnen. 

Strekninga ligg på sørsida av elva, vis a vis rasteplassen Holmen og avkøyrsle til Jordalen / Gudvangen 
Stein. Tilkomst: Avkøyrsle på E16, høgre side retning Gudvangen, ca 150 meter frå rasteplassen. Vest 
for parkeringsplass på sørsida av elva.    

Frå parkeringsplass og vestover, 
retning Stalheim. Her finn ein 
Kongevegen i ca 100 meter 
lengde. Deretter er vegen 
avbroten av steinskred. Vidare 
forbi skredet: Ca 50 m. Deretter, 
vidare vestover:  Avbroten av 
jordbruksveg/ dyrka mark/ 
elveforbygning.  

Lengde: 190 m, inkludert skredløp. 



Vegmur, opprinneleg 

Steinskredet har har teke med seg 
Kongevegen i ca 40 meter lengde.  

Skredløpet sett frå der Kongevegen 
låg og oppover 



På vestsida av skredløpet, sett 
austover (Mot Gudvangen).  

Vestover mot dyrka mark 

Kommentar: Strekninga ligg avgøymt og viser få eller ingen inngrep, med unnatak av skred. Her er 
svært tett skog/ kratt,  noko som hindrar ferdsel av menneske. Tilkomst: Frå aust: Stor 
parkeringsplass sør for elva. Frå vest: Over dyrka mark. Strekninga bør bevarast slik den ligg, utan 
inngrep. Ikkje behov for å rydde skog, ingen turveg. Det er ikkje mogeleg å kryssa rasløpet til fots 
utan å gå eit stykke oppover i løpet.  

Autentisitet: Deler av strekninga ligg truleg urørt. Det viser ingen spor etter inngrep med moderne 
reiskapar, maskiner el.l. Største skaden er eit jord- og steinskred midt på stekninga, der vegen er 
vekke i ca 40 meter lengde. Dette kan vera strekninga med størst grad av autentisitet i Nærøydalen. 

Forslag til tiltak: Ingen. 

Strekning B, Hylland. 

Sjå kart: Hylland 

Denne strekninga av Kongevegen ligg i dalsida til høgre i bildet, om lag 40-50 meter frå E16. Bildet er 
teke mot nordaust, dvs. mot Gudvangen. Garden Hylland ligg til venstre i bakgrunnen.  

Bilder: Austover (Mot Gudvangen). 

Breidde her er 2-2,5 meter 



Sidebratt. Breidda er truleg redusert 
i høve til opprinneleg, då stein og 
jord har rasa ned i vegen.  

Her er er større breidde: Bortimot 
opprinneleg breidde. Terrenget 
elles er noko slakare.  

Truleg opprinneleg breidde. 
Terrenget flatar litt ut.  



Større breidde. Her kan vera 
inngrep av maskiner/ graving. Lite 
eller ingen spor vidare etter 
Kongevegen.  

Restar av opprinneleg vegmur 



Vegmur inntil ei større blokk 

Restar av opprinneleg vegmur. 
Sett vestover.  

Kommentar: Strekninga er to-delt. Frå vest: ca 70 meter veg, deretter lite eller ingen spor etter veg i 
60 m lengde, då vegen er skjult av skredmassar. Derette ca 90 meter veg. Den første delen har 
mindre breidde enn andre delen, truleg grunna skredmassar som skjuler inste delen av vegen.  

Inngrep: Ei eldre telefonlinje går i traceen, og stolpar er plassert i indre kant av Kongevegen. 

Autentisitet: Lite inngrep utanom telefonstolpar. Lengst aust kan det vera inngrep etter maskiner. 

Forslag til tiltak: Ingen. Strekninga er ingen typisk turveg, då den er avbroten i begge endar. (Ingen 
samanheng med annan veg eller sti).  



Hylland

Strekning C, Skjerping 

Sjå kart: Skjerping  

Kongevegen til høgre for E16. Bildet er teke mot Gudvangen. Industribygg til venstre utanfor 
bildet.  

Bilda er teke mot aust, dvs. mot 
Gudvangen. Her kan E16 så vidt 
skimtast i venstre bildekant.  



Vegmur i bra stand. Området er brukt 
til beiting, difor gjerde langs vegen 
her.  

Vegen er godt bevart her. Stien er 
truleg opptrakka av hjort og husdyr 
som beiter.  



For det meste tett med skog på heile 
strekninga.  

Her har eit mindre jordskred råka 
vegen nyleg.  

Svært frodig vegetasjon, høg bonitet 



Her kan skimtast køyrespor, men 
utanom dette er det lite eller ingen 
køyreskadar.  

Enden av strekninga i aust. E16 i 
bakgrunnen.  

Kommentar: Strekninga ligg langs E16 på høgre sida retning Gudvangen, vest for innmarka til garden 
Skjerping. Lengde er 270 meter. Frodig vegetasjon, og noko fuktig.  

Autentisitet: Strekninga er for det meste godt bevart, men med mindre spor etter traktor / bil 
enkelte stader. Køyreskadar er likevel minimale. Gjerde enkelte stader, utan at dette har ført til 
skadar eller inngrep. Ein vegmur er godt bevart, sjå foto.  

Forslag til tiltak: Rydde skog i samarbeid med grunneigar. Sjekke stikkrenner, og reparere om 
nødvendig. Ein fin turveg. Kan t.d. skiltast med «Kongevegen».  

Strekning D, Skjerpingbrua-Gudvangen 

Sjå kart: Skjerpingbrua-Gudvangen 

Tilkomst via avkøyrsle til høgre. Bilder er teke mot Gudvangen. 

Strekninga er brukt som g/s-veg og 
landbruksveg. 



Vegen ber preg av å vera brukt som 
køyreveg, men ingen store køyreskadar 

Vegfylling frå E16 til venstre, elva til 
høgre. Det er utført noko plastring 
med stein i fyllinga mot elva.  

Terrenget flatar ut. Idyllisk del av 
stekninga, med store steinblokker 
inntil vegen.  



Ferist montert om lag halvvegs på 
strekninga. Årstal ukjent.  

Eit større steinsprang for 2-3 år sidan 
gjorde skade på E16 og på 
Kongevegen.  

Steinblokk på 10-15 m3. Vil hamna i 
vegen når treet gir etter.  



Grind og gjerde. Avkøyrsle på E16 ca 
100 meter framme. Austre ende av 
strekninga.  

Kommentar: Strekninga er 900 meter lang, og ligg på høgre side av E16 retning Gudvangen. Vegen er 
brukt som g/s-veg og som landbruksveg til eigedomane. Noko utbetring har skjedd gjennom tidene; 
Den første truleg då turisttrafikken var på sitt største tidleg på 1900-talet. Den ber preg av køyring, 
både med bil og traktor. Men samstundes er dette ein fin turveg, med elva i dalbotnen og idylliske 
stader på det flate elvedeltaet. Morenemassane i grunnen gjer at vegen står godt utan store 
køyreskadar.  

Autentisitet: Vegen er noko utbetra og forsterka, truleg i fleire omgangar. Den har difor mista noko 
av sitt opprinnelege preg.  

Tiltak: Haldast fri for skog og kratt. 

Strekning E, Gudvangen 

Sjå kart: Gudvangen 

Bilde retning Stalheim. Gudvangen Camping i bakgrunnen. E16 til venstre utanfor bildet. 

Bildet viser avkøyrsle som fører inn til 
strekninga i bildet over. Høgre side av 
E16 retning Stalheim.  



Vinter: Avkøyrsla og området med 
vegen i bakgrunnen. Bildet er teke 
retning Stalheim.  

Kommentar: Strekninga er ca 250 meter, og er i dag brukt som jordbruksveg og lokalveg til 
Gudvangen Camping. (Campingplassen har hovudavkøyrsle frå E16 rett framfor campingplassen). 
Deler av vegen gjennom campingplassen kan og ha same trace som Kongevegen. Den delen som 
viser på første bildet over, dvs. sør for campingplassen, stemmer med Kongevegen på kartet til 
Reichborn frå 1819. Vegen frå E16 og ca 50 meter innover er noko ombygd og forsterka, og trace her 
er usikker i høve til Kongevegen.  

Autentisitet: Godt bevart, sjølv om det er brukt som bilveg. Er truleg oppgrusa med visse 
mellomrom.  

Tiltak: Ingen. Vegen bør bevarast slik den ligg. Den kan vera utsett for inngrep i samband med 
utbygging, eventuelt utviding av campingplassen. Det kan difor vera nødvendig å kontakte 
kommunen i høve til bevaring.  

Strekning F, Stalheimskleiva. Restar etter kløvveg. 

Sjå kart: Stalheimskleiva  

Staden der den første brua vart bygd over Stalheimselva: Kløvveg vidare opp Stalheimskleiva. Staden 
ligg ca 140 meter oppstrøms dagens bru nederst i Stalheimskleiva. Følg gangveg frå dagens bru og 
mot Stalheimsfossen.  
Stalheim fekk status som postgard i 1647, og skysstasjon frå 1750. Den gamle kløvvegen vart nytta 
fram til det vart bygt køyreveg i Stalheimskleiva i 1844-1849. 

Restar av landkar etter brua, på 
sørsida av elva. Steinblokka i høgre 
bildekant er same steinblokka som på 
bildet over. Gangvegen til 
Stalheimsfossen i bakgrunnen.  



Nordsida av elva: Restar etter 
oppmurt kløvveg austover langs elva 

Eit stykke opp frå elva: Restar av 
kløvveg i terrenget. Bildet er teke 
nordaustover i Stalheimskleiva, ca 30 
meter frå elva. Svært frodig 
vegetasjon 

Bildet er teke nordover i 
Stalheimskleiva, ca 100 meter opp frå 
elva. Kan vera spor etter kløvveg 



Nordvestover i Stalheimskleiva. Spor 
etter kløvveg 

Her sluttar spora etter den gamle 
kløvvegen, nedre del. Bildet er teke 
nordover. Sivlefossen i bakgrunnen. 
Det er rimeleg å tru at kløvvegen 
fylgde om lag same trace som 
køyrevegen vidare mot Stalheim.  

Kommentar: Spor etter kløvveg er tydelegast nede ved elva, men ein finn delvis vegfar vidare og, i ca 
200 meter frå elva og oppover.  

Autentisitet: Restar etter landkar der brua låg (bilde nr 2 over), samt spora etter kløvvegen vidare er 
autentiske.  

Tiltak: Skilt. Kløvvegen kan med fordel skiltast ved gangvegen til Stalheimsfossen, med informasjon 
om brua og kløvvegen. Men det er ingen typisk turveg, då det ikkje er mogeleg å kryssa elva der den 
gamle brua låg.  

